
Təhsil idarə və şöbələrinə DİM-in elektron arxivindən vətəndaş 
haqqında çıxarışın verilməsi   

(İstifadəçilər üçün təlimat) 

Ümumi məlumat 

Dövlət İmtahan Mərkəzi (DİM) “Təhsil idarə və şöbələrinə DİM-in elektron arxivindən vətəndaş 
haqqında çıxarışın verilməsi” sistemini təqdim edir.  

“Təhsil idarə və şöbələrinə DİM-in elektron arxivindən vətəndaş haqqında çıxarışın verilməsi” 

sistemi (bundan sonra Sistem) təhsil idarə və şöbələrindən vətəndaşlar haqqında daxil olan sorğuların onlayn 
şəkildə qəbulu və cavablandırılması üçün nəzərdə tutlmuşdur. Sorğunun cavablandırılması dedikdə sorğu 

göndərilmiş şəxs barəsində çıxarışın verilməsi nəzərdə tutulur. 

Sistemdən istifadə imkanına, Elektron Hökumət Portalına hər hansı vasitə ilə (Şəkil 1) girişi olan və Dövlət 
İmtahan Mərkəzi tərəfindən sistemdən istifadə hüququ verilmiş verilmiş təhsil idarə və şöbələrinin istifadəçisi 

(bundan sonra İstifadəçi) malikdir. 

 

Şəkil 1 

Sistemlə işləmək üçün istifadəçinin kompüterində aşağıdakı proqramlar hökmən quraşdırılmalıdır: 

Internet Explorer (9-cu və ya daha yuxarı versiyaları), istifadəçinin kompüterində bu proqram olmadıqda 
aşağıdakı linkdən istifadə etməklə onu yükləmək olar: 

http://windows.microsoft.com/en-ph/internet-explorer/download-ie  

Google Chrome  (44-cü və ya daha yuxarı versiyaları), istifadəçinin kompüterində bu proqram olmadıqda 

aşağıdakı linkdən istifadə etməklə onu yükləmək olar: 

http://www.google.az/chrome/browser/desktop/index.html 

Adobe (Acrobat) Reader (11-ci və ya daha yuxarı versiyaları), istifadəçinin kompüterində bu proqram olmadıqda 
aşağıdakı linkdən istifadə etməklə onu yükləmək olar: 

https://get.adobe.com/reader/) 

İstifadəçilərin sistemdən istifadəsi üçün aşağıdakı üç səhifə nəzərdə tutulmuşdur: 

http://windows.microsoft.com/en-ph/internet-explorer/download-ie
http://www.google.az/chrome/browser/desktop/index.html
https://get.adobe.com/reader/

1. Sistemə daxil olma səhifəsi 

Təhsil idarə və şöbələri tərəfindən təyin olunmuş istifadəçi: 

 Elektron Hökumət Portalına (https://www.e-gov.az/az/login/index) daxil olur; 
 Giriş formasını seçib (Şəkil 1) “Şəxsi kabinet”ə daxil olur; 

 DİM tərəfindən verilmiş ünvanı daxil edib xidmətin olduğu səhifəni yükləyir; 

 “Təhsil idarə və şöbələrinə DİM-in elektron arxivindən vətəndaş haqqında çıxarışın verilməsi”  linkinə 

daxil olur (Şəkil 2).  

 

Şəkil 2 

Bununla da istifadəçi sistemə daxil olma səhifəsinə yönəldilir (Şəkil 3). 

https://www.e-gov.az/az/login


 

Şəkil 3 

İstifadəçi sistemə ilk dəfə daxil olursa (və ya heç bir sorğu göndərməmişdirsə),  “Sistemə daxil ol” 
düyməsini basdıqda “Sorğunun göndərilməsi” səhifəsinə yönəldilir (Şəkil 4). 

 

Şəkil 4 



İstifadəçi artıq sistemə daxil olmuşdursa və heç olmasa bir sorğu göndərmişdirsə o zaman “Sistemə daxil 
ol” düyməsini basdıqda  “Sorğuların arxivi” səhifəsinə yönəldilir (Şəkil 5).  

 

Şəkil 5 

2. Sorğunun göndərilməsi səhifəsi  

“Sorğunun göndərilməsi səhifəsi”nə daxil olduqdan sonra istifadəçi, ilk növbədə barəsində sorğu 

göndəriləcək şəxsin vətəndaşlığını seçir. Belə ki, istifadəçi tərəfindən 

2.1 Azərbaycan Respublikası vətəndaşları, Dövlət Miqrasiya Xidmətinin qeydiyyat vəsiqəsi əldə etmiş 
əcnəbilər və ya vətəndaşlığı olmayan şəxslər üçün - şəxsiyyət və ya qeydiyyat vəsiqəsinin seriyası 

seçilir, nömrəsi və FİN-i müvafiq sahələrə daxil edilib “İAMAS - da axtarış” (İAMAS – Daxili İşlər 

Nazirliyinin İdarələrarası Avtomatlaşdırılmış  Məlumat Axtarış Sistemi) düyməsi basılır. Əgər daxil 

olunan məlumatlarda yanlışlıq olarsa, sistem bu barədə istifadəçiyə mesaj verir (Şəkil 6). 

 

Şəkil 6 



Məlumatlar düzgün olduğu halda axtarılan şəxs haqqında şəxsi məlumatlar, sorğunun göndərilmə tarixi və 
sorğunun digər detallarının daxil edilməsi üçün sahələr ekranda təsvir olunur (Şəkil 7).  

 

Şəkil 7 

2.2 Dövlət Miqrasiya Xidmətinin qeydiyyat vəsiqəsi əldə etməmiş əcnəbilər və ya vətəndaşlığı olmayan 
şəxslər üçün – şəxsi məlumatlar əl ilə daxil edilir. Bu halda şəxsi məlumatları (vəsiqənin seriyası, 

vəsiqənin nömrəsi, FİN, soyad, ad, ata adı, doğum tarixi və cins) və sorğunun detallarını daxil 

etmək üçün sahələr ekranda təsvir olunur (Şəkil 7.1) 

Qeyd: 2.2 halı üçün nəzərdə tutulan şəxslər barəsində sorğu göndərilərkən  şəxsi məlumatlar əl ilə daxil edilir.  2.1 

halı üçün nəzərdə tutulan şəxslər barəsində 2.2-də göstərilən formada (şəxsi məlumatlarını əl ilə daxil etməklə) 

sorğu göndərilməsi yolverilməzdir. Bu halda sorğunun göndərilməsi bloklanacaq. 

 

Şəkil 7.1 



Şəxsi məlumatlar daxil edildikdən sonra, istifadəçi tələb olunan aşağıdakı məlumatları (sorğunun detallarını) 
daxil edir: 

1. Sorğunun nömrəsi (daxil olunması məcburidir) - sorğunu identifikasiya edir. Təşkilat sorğu nömrəsinin 

formasını özü seçə bilər, belə ki simvolların sayı 15-dən çox olmamaq şərti ilə ingilis əlifbası hərflərinin, 
rəqəmlərin və xüsusi simvolların ( / \  - _) istənilən kombinasiyasında ola bilər (məsələn: 2015/1, 15-

a1, 128/b99, 15, 201 və s.). Sorğu nömrəsi olaraq seçilmiş simvollar kombinasiyasının müəyyən bir 
qanunauyğunluğa tabe olunması daha məqsədəuyğun olardı, məsələn 2015-1, 2015-2, 2015-3 və s. 

Sorğu nömrəsi təkrarlanmamalıdır, əgər hər hansı bir sorğu nömrəsi təkrar daxil edilərsə sistem 

istifadəçiyə bu barədə məlumat verir. Sorğu nömrələrinin ardıcıllığına və təkrarlanmamasına nəzarət 
etmək üçün onların, xüsusi jurnalda, qeydiyyatını aparmaq tövsiyyə olunur, bununla belə, “İstifadə 

etdiyiniz sorğu nömrələri” linkini basmaqla da istifadə etmiş olduğunuz sorğu nömrələrinin ardıcıllığına  
baxmaq olar (Şəkil 7); 

2. Sorğunun kateqoriyası (seçilməsi məcburidir) – sorguya veriləcək cavab mətnin formalaşmasını təmin 

edir və cavab mətnində hansı məlumatların əks olunacağını təyin edir. Məsələn,  “Şəhadətnamə və ya 
attestatın istifadə olunması ilə bağlı sorğu”lar göndərdikdə cavab mətnində barəsində sorğu 

göndəriləcək şəxsin soyadı, adı, atasının adı, doğum tarixi, attestat və ya şəhadətnamənin seriya və 

nömrəsi, hər hansı bir təhsil müəssisəsinə qəbul olmuşdursa, təhsil müəssisəsinin adı, qəbul olduğu 
ixtisas və təhsilalma forması göstərilir; 

3. İmtahan tipi (seçilməsi məcburi deyil) – şəxs haqqında məlumatların, hansı kateqoriyada imtahan 

vermiş şəxslər sırasında axtarılmasını müəyyən edir. Məsələn, əgər imtahan tipi olaraq “Ali təhsil 
müəssisələrinə tələbə qəbulu” seçilərsə, şəxs haqqında məlumat yalnız ali təhsil müəssisələrinə qəbul 

olmaq üçün sənəd vermiş abituriyentlər arasında axtarılacaq. Əgər imtahan tipi seçilməzsə, onda 
məlumat bütün imtahan kateqoriyaları üzrə aparılacaq; 

4. Təhsil haqqında sənədin tipi, seriyası və nömrəsi (daxil edilməsi məcburidir); 

5. Rayon(lar) (seçilməsi məcburidir) – şəxs haqqında məlumatların, hansı rayondan sənəd vermiş şəxslər 

arasında axtarılmasını müəyyən edir (təhsil idarə və şöbələrinin istifadəçiləri üçün “Rayon(lar)” sahəsi 
avtomatik seçilir və istifadəçiyə onu dəyişmək imkanı verilmir); 

6. Bitirdiyi orta təhsil müəssisəsi (seçilməsi məcburidir)  – şəxs haqqında məlumatların, hansı orta 

məktəbdən sənəd vermiş şəxslər arasında axtarılmasını müəyyən edir; 

7. Orta təhsil müəssisəsini bitirdiyi il (seçilməsi məcburidir) - şəxs haqqında məlumatların, hansı ildə orta 
təhsil müəssisəsini bitirib  sənəd vermiş şəxslər arasında axtarılmasını müəyyən edir; 

8. Sorğunun mətni (daxil edilməsi məcburidir) – qısa və konkret olaraq sorğunun məqsədi,  mahiyyəti və 

məzmununu müəyyən edir (şəxsi məlumatların, ad, soyad doğum tarixi və s., yenidən bu sahəyə 

yazılmasına gərək yoxdur). 

Hər bir halda (2.1 və 2.2 hallarında) tələb olunan məlumatlar daxil edildikdən sonra istifadəçi, “Sorğunu 

göndər” düyməsin basır. Əgər məlumatlarda hər hansı məntiqi səhv və ya natamamlıq olmazsa sistem 

məlumatların doğruluğunun təsdiqi üçün xəbərdarlıq pəncərəsi təqdim edir (Şəkil 8, Şəkil 8.1). 



 

Şəkil 8 

 

Şəkil 8.1 

İstifadəçi, məlumatların doğruluğuna əmin olduqda, “Bəli” düyməsini basır və bununla da sorğunu 
göndərmiş olur. Bu zaman sistem, istifadəçiyə, sorğunun qəbul edilməsi barədə məlumat verir (Şəkil 9). Əgər 

istifadəçi, məlumatların doğruluğuna əmin deyilsə, “Xeyr” düyməsini basmaqla pəncərəni bağlayıb məlumatları 

yenidən gözdən keçirə və lazım olan sahələrdə düzəliş edə bilər. 



 

Şəkil 9 

Sorğunun göndərilməsi başa çatdıqdan sonra, istifadəçi, “Sorğuların arxivi” səhifəsinə qayıda və ya yenidən  
digər şəxs haqqında sorğu göndə bilər.  

Göndərilmiş hər bir sorğu avtomatik olaraq qeydiyyata alınır və sorğuların cavablandırılması üzrə TQDK-nın 

məsul şəxsi (şəxsləri) tərəfindən icraya (cavablandırılmaya) götürülür. Əgər sorğunun icrası zamanı onun 
detallarında hər hansı bir  məlumatın dəqiqləşdirilməsi və ya düzəlişi tələb olunursa, məsul şəxs bu haqda 

istifadəçiyə sistem vasitəsi ilə məlumat göndərir. Əlavə olaraq istifadəçinin  e-mail ünvanına da bu barədə 

xəbərdarlıq göndərir. İstifadəçi tərəfindən məlumatlarda düzəliş olunduqdan sonra sorğunun cavabı PDF (Portable 
Document Format)  formatında formalaşdırılır və elektron imza ilə imzalanaraq təsdiq olunur. İmzalanaraq təsdiq 

olunmuş cavab faylına uyğun keçidlər “Sorğuların arxivi” səhifəsindəki cədvəldə əks olunur. 

 

3. Sorğuların arxivi  səhifəsi 
 

“Sorğuların arxivi” səhifəsində təhsil idarə və şöbələri tərəfindən onlayn şəkildə göndərilmiş olan sorğuların 
detalları və bu sorğuların, TQDK-nın elektron imzası ilə imzalanaraq təqdiqlənmiş, cavabları öz əksini tapır. Belə ki: 

 
1. əgər sorğu yeni göndərilmişdirsə və TQDK tərəfindən icra olunmamışdırsa (cavablandırılmamışdırsa) 

cədvəldəki “Status” sütununda həmin sorğu  (İcraatdadır) işarəsi ilə nişanlanır (Şəkil 10). Bu 

halda istifadəçi “Sorğunun detalları” sütunundakı keçiddən istifadə etməklə yeni açılan pəncərədən 

sorğunun detalları haqqında məlumata baxa bilir, lakin hər hansı bir düzəliş etməsinə icazə verilmir; 

2. əgər sorğu icra olunubsa, (cavablandırılıbsa) “Status” sütununda həmin sorğu (İcra olunub) işarəsi 

ilə, “Oxunmuş/Yeni” sütununda isə  işarəsi ilə nişanlanır. (Şəkil 10). İstifadəçi bu halda:  
 

i.  “Sorğunun detalları” sütunundakı keçiddən istifadə etməklə yeni açılan pəncərədən sorğunun 

detallarına  baxa bilir (DPF formatında olan fayl); 
ii.  “Sorğuya verilmiş cavab” sütunundakı keçiddən istifadə etməklə sorğuya verilmiş cavabı (PDF 

formatında olan faylı) kompüterə endirə bilir (sorğunun cavabı kompüterə endirildikdən sonra 

uyğun sətir  nişanı ilə işarələnir); 

 
3. əgər sorğunun detallarında hansısa məlumatın dəqiqləşdirilməsi və ya düzəlişi tələb olunursa o zaman “Status” 

sütununda həmin sorğu  (Düzəliş) işarəsi ilə nişanlanır. Belə olan halda istifadəçi “Sorğunun detalları” 

sütunundakı keçiddən istifadə etməklə sorğunun detalları haqqında məlumatı ekrana yükləyir və qırmızı haşiyəli 
sahələrdəki məlumatlara düzəliş edərək “Düzəlişləri nəzərə al” düyməsini basıb sorğu detallarında düzəlişləri 



yadda saxlayır. Əgər qırmızı haşiyəli sahələrdəki məlumatlar doğrudursa (düzəlişə ehtiyac yoxdursa) o zaman 
istifadəçi “Düzəlişin məzmunu” sahəsində “Məlumatlar düzdür” qeydini yazır və “Düzəlişləri nəzərə al” 

düyməsini basıb məlumatların düzgünlüyünü təsdiq edir (Şəkil 10).  
 

 
Şəkil 10 

 

Bundan başqa “Sorğuların arxivi” səhifəsində göndərilmiş sorğular üzrə müxtəlif parametrlərə görə axtarış 
da aparmaq olar. Belə ki, istifadəçi əvvəlcə axtarış parametrini, sonra isə müqaisə parametrini seçib axratış 

parametrinə uyğun sözü daxil edir və “Axtarış” düyməsini basır. Axtarış nəticəsində, göndərilmiş sorğulara uyğun, 
tapılan məlumatlar Şəkil 11-dəkı cədvəldəki formata uyğun ekranda əks olunur.  

Axratış  parametri olaraq “Sorğu nömrəsi” və ya “Çıxış nömrəsi” seçilərsə onu tam olaraq və ya müəyyən 

hissəsini (qismən) daxil etmək olar, bu zaman: 

 əgər axtarış parametri tam daxil edilərsə, müqaisə parametri olaraq “=” seçilməlidir; 

 əgər axtarış parametri qismən daxil edilərsə, müqaisə parametri olaraq “Oxşar” seçilməlidir. 

 Axtarış  parametri olaraq “Göndərilmə tarixi” və ya “Cavab verilmə tarixi” seçilərsə, onu kalendardan 

seçmək olar, bu zaman müqaisə parametri olaraq “>=” və ya “<=” parametrlərindən biri seçilə bilər (Şəkil 11). 



 

Şəkil 11 

Təhlükəsizliyi təmin etmək məqsədi ilə, sistemlə iş yekunlaşmışdırsa, istifadəçi, “Sistemdən çıx” linkini 

basmaqla işlədiyi səhifədən “Sistemə daxil olma” səhifəsinə çıxmalıdır. Sistemdən çıxdıqdan sonra istifadəçi sistemə 
keçid almaq istəyərsə, bu zaman onun yenidən Elektron Hokumət Portalına daxil olması tələb olunacaq (Şəkil 12). 

 

Şəkil 12 


